
Memoria xustificativa do acordo de colaboracion entre Augas de Galicia e a
Universidade de Santiago de Compostela para a realizacion de actividades de
investigacion para a deteccion de contaminantes emerxentes no lodo tratado en

estacions depuradoras de augas residuais no eido do proxecto SAFESLUDGE.

1. Antecedentes

A Lei 14/2011, de 1 de xufio, da ciencia, tecnoloxia e innovacién e a Lei 5/2013, de 30 de
maio, de fomento da investigacién e da innovacién de Galicia, constitien un marco
de referencia para promover a colaboracién dos organismos publicos de
investigacion e as empresas, co fin de dar unha resposta eficaz as exixencias do

cambio tecnoldxico.

A Universidade de Santiago de Compostela é unha institucidn de dereito publico que
desenvolve actividades de formacién, investigacién e desenvolvemento cientifico e
tecnoldxico, interesada en colaborar cos sectores socio-econémicos e as institucidns
publicas para asegurar un dos fins da formacién e a investigacién, que é a

valorizacidén e a transferencia do cofilecemento.

Augas de Galicia, entidade creada pola Lei 9/2010, do 4 de novembro, de augas de
Galicia e regulada polo Decreto 32/2012, do 12 de xaneiro, polo que se aproba o seu
estatuto é unha entidade publica empresarial do sector publico autondmico de
Galicia, adscrita & Conselleria de Medio Ambiente e Cambio Climatico, en virtude do
Decreto 49/2024, do 22 de abril, polo que se fixa a estrutura orgdnica das
consellerias da Xunta de Galicia, con personalidade xuridica propia e plena
capacidade de obrar para o cumprimento dos seus fins, e constitlie o medio, xunto co

resto de érganos que integran a Administracion hidraulica de Galicia, a través do cal

a Comunidade Auténoma de Galicia exerce as suas competencias en materia de

augas e obras hidraulicas.

Augas de Galicia ten competencias para adoptar medidas de proteccion dos recursos
hidricos e dos ecosistemas acuaticos e correspondenlle, como organismo de conca,
as funcions de administracién e control do dominio publico hidraulico, conforme ao
disposto na Lei 9/2010, do 4 de novembro, e no Texto refundido da Lei de augas,

aprobado polo Real decreto lexislativo 1/2001, do 20 de xullo.

Polo tanto, como entidade que asume o conxunto da Administracion Hidraulica da
Comunidade Autonoma, exerce competencias tanto na planificacién, construcion e
explotacion de obras hidraulicas como no control dos vertidos de augas urbanas ou

industriais ao dominio publico hidraulico.

2. Obxectivos que se pretenden

Este acordo de colaboracidn ten por obxecto regular a colaboracion no ambito do
proxecto SAFESLUDGE do grupo de biotecnoloxia ambiental da Universidade de
Santiago de Compostela para estudar o comportamento integrado de contaminantes
emerxentes, que comprenden compostos farmacéuticos e xenes de resistencia a
antibioticos, utilizando esquemas innovadores para o tratamento do lodo en

estacions depuradoras de augas residuais de Galicia.

O obxectivo principal é minimizar a presenza de farmacos e xenes de resistencia
antibiotica (ARGs) no lodo tratado en estacions depuradoras de augas residuais de

Galicia.

3. Necesidade da colaboracion, razéons de oportunidade e xustificacion da non

concorrencia

Estas entidades estan interesadas en fixar unha colaboracién entre Augas de Galicia
e a Universidade de Santiago de Compostela, no marco do proxecto SAFESLUDGE
financiado pola Axencia Estatal de Investigaciéon (AEI) no marco da convocatoria de
axudas do 2023 para proxectos de xeracion de cofiecemento no eido do Plan Estatal
de Investigacion Cientifica, Técnica e de Innovaciéon 2021-2023 (en adiante Proxecto
SAFESLUDGE), para estudar o comportamento integrado de contaminantes
emerxentes, que comprenden compostos farmacéuticos e xenes de resistencia a
antibidticos, utilizando esquemas innovadores para o tratamento do lodo en

estaciéns depuradoras de augas residuais de Galicia.

Nun contexto marcado por unha preocupacién crecente sobre a calidade do medio
ambiente, lograr unha reutilizacion segura e sostible dos lodos como fertilizante en
agricultura e/ou silvicultura considérase de gran valia para a identificacién de novas
propostas de economia circular. A abordaxe no proxecto de aspectos tecnoloxicos,
analiticos e microbioldxicos permite obter un cofiecemento integral sobre o reto

exposto.

Existen, polo tanto, uns obxectivos comuns en materia medioambiental e de
depuracién de augas residuais, polo que se considera oportuna a subscricion do

presente acordo, permitindo asi a colaboracién interinstitucional.

Os recursos materiais, humanos e técnicos de Augas de Galicia e da Universidade de
Santiago de Compostela compleméntanse entre si, creando unha masa critica
suficiente e mais eficiente que reforzarda o cofiecemento e o mellor
desenvolvemento de actuacions sobre a problematica do tratamento de lodos en

Galicia.

Os resultados de tal cooperacion seran de utilidade e beneficio mutuo e serviran

para avanzar nunha mellor xestion da citada problematica. Ademais, seran de

utilidade tamén para transferir cofiecementos e fomentar boas practicas no ambito

das suas respectivas competencias.

Polo exposto, estimase xustificada a utilizacién do instrumento do acordo para
articular a colaboracién de referencia, quedando este féra do dmbito de aplicacién da
Lei 9/2017, de 8 de novembro, de contratos do sector publico, de acordo co

establecido no artigo 6 da antedita lei.
Este acordo non supén compromisos de contido econdmico para Augas de Galicia.

Consonte ao disposto no artigo 48.3 da Lei 40/2015, de 1 de outubro, de réxime
xuridico do sector publico o acordo contriblie a mellorar a eficiencia da xestion
publica, a facilitar a utilizaciéon conxunta de medios e servizos publicos e a realizacion

de actividades de utilidade publica.

Santiago de Compostela, na data da sinatura electrdnica
O director de Augas de Galicia

Roi Fernandez Afodn

Asinado por: FERNANDEZ ANON, ROI

Cargo: Director
Data e hora: 24/11/2025 13:05:25

